
Gjashtë pasojat e përjashtimit të Romëve nga arsimi 

 

Hyrje  
Në shumë shtete, sidomos në Evropën Juglindore, Romët përjashtohen nga arsimi, pavarësisht 

përpjekjeve të panumërta për të përmirësuar situatën. Ky përjashtim është edhe I drejtëpërdrejtë si 

për shembull vendosja e fëmijëvë Romë në shkolla ‘të posaçme” ose bullizmi diskriminues dhe jot ë 

drejtëpërdrejta si vështirësitë për të pasur akses në arsim për shkak të varfërisë ose mungesës së 

modeleve që kanë arsimin e lartë. Si rezultat, Romët kanë mesatarisht edukimin më të ulët se 

bashkëmoshatarët e tyre jo romë, shumë e braktisin shkollën para përfundimit dhe një pjesë e mirë 

mbeten analfabet. Këtu do të fokusohemi tek gjashtë pasojat kryesore  që ka përjashtimi tek jetët e 

Romëve dhe tek shoqëria në përgjithësi. 

 

 

Pasoja 1: Ulet mundësia e Romëve për sukses në treg 
 
Mungesa e arsimit dhe kualifikimit për shumë Romë minon kapitalin e tyre njerëzor dhe i bën më pak 

konkurues në tregon e punës, prandaj rritet edhe niveli i papunësisë si dhe ulen rrogat e komunitetit 

Romë. Për shembull, në Hungari meshkujt romë të moshës 22-23 kanë 13% më pak gjasa të 

punësohen krahasuar me meshkujt jo romë, ndërsa gratë rome kanë 33% mundësi më pak të 

punësohen krahasuar me homologët e tyre jo rome dhe pagat mujore për meshkujt dhe femrat Rome 

janë rreth 23% dhe 18% më të ulta se ato të jo romëve.1 Situata është e ngjashme ose më e keqe në 

shtete të tjera. Në Rumani, në popullsinë e gjera rreth 66% meshkuj dhe 53% femra ishin të punësuar 

në 2011, ndërsa vetëm 42% dhe 19% e meshkujve dhe femrave Rome kishin punë, ndërsa pagesat e 

meshkujve dhe femrave Rome në marrëdhënie pune ishin rreth 20% dhe 12% krahasuar me 

popullsinë e gjerë.2 Disa prej mospërputhshmërive te niveli i papunësisë dhe pagave mund të jenë 

prej diskriminimit të drejtpërdrejtë të punëdhënësve ndaj Romëve, por çmohet se ky boshllëk vjen 

kryesisht nga rezultatet e dobëta arsimore që kanë anëtarët e komunitetit Romë.3 Përmirësimi i 

aksesit të Romëve në 

edukim do t’i ndihmonte të konkurronin tek tregu i punës, të rriteshin rrogat dhe niveli i punësimit. Kjo 

do të kishte efekt pozitiv për të ardhmen e fëmijëve Romë në arsim pasi prindërit e tyre do të kishin 

më shumë mundësi të mbështesnin edukimin e tyre.  
 

 

Pasoja 2: Përqindje më e lartë e Romëve qe jetojnë në varfëri 
 
Si rezultat i pasojës 1, disavantazhet arsimore të komunitetit romë kontribuojnë tek një përqindje më e 

lartë e romëve krahasuar me jo romët që jetojnë në varfëri. Për shembull, në Kroaci 92.3% e Romëve 

jetojnë në varfëri relative ndërsa 9% jetojnë në varfëri absolute. Në Rumani, 84% e Romëve janë në 

rrezik nga varfëria që është trefish më e lartë se me jo romët dhe 90% e familjeve rome vuajnë nga 

deprivime serioze materiale.4 Nivele të ngjashme janë vënë re në shtete të tjera. Varfëria dhe 

mungesa e arsimit krijojnë një rreth vicioz, pasi fëmijët që lindin në varfëri kanë më shumë probabilitet 

të kenë më pak mundësi për arsimim parashkollor që do të thotë është dhe më e vështirë që të 

shkojnë më pas në shkollë dhe mund të vuajnë nga kequshqyerja që pengojnë zhvillimin fizik dhe 

mendor.  

 

Pasoja 3: Ulet standardi i shëndetit  
Për shkak të kombinimit të informacionit të kufizuar dhe mungesës së burimeve financiare, që në fakt 

të dyja vijnë si pasojë, të paktën pjesërisht, e mungesës së arsimit, komunitetet Rome kanë edhe 

standarde më të ulëta shëndeti. Për shembull, në Kroaci vetëm 1.4% e të rriturve romë janë 65 vjeç 

apo më shumë krahasuar me 16.8% të popullsisë së gjerë që tregon jetëgjatësi më të ulët, rreth 20% 

e Romëve nuk kanë sigurime shëndetësore dhe 40% e familjeve Rome nuk janë në gjendje të 

përballojnë rregullisht marrjen e proteinave.5 Mungesa e proteinave, sidomos në fëmijëri, mund të 

pengojë zhvillimin mendor dhe rritjen. Në Rumani, jetëgjatësia e romëve është gjashtë vjet më pak se 

ajo e bashkëmoshatarëve jo romë, dhe në rastet kur një individ romë arrin moshën 55 vjeç ka 54% 

mundësi që të vuajë nga një sëmundje kronike.6 

 

Pasoja 4: Rritet diskriminimi dhe paragjykimi 
 
Shumë nga stereotipat diskriminuese për romët, fokusohen tek ideja se romët janë budallenj ose 

dembel. Qëndrimet diskriminuese ndaj romëve janë të gjera; për shembull në Moldavi, një sondazh 

që është bërë rishtazi gjeti se 49% nuk do të pranonin një romë si fqinj, ndërsa  

16% “mbase” nuk do të pranonin një Romë si fqinj.7 Nëse Romët janë më pak të edukuar për shkak 

të përjashtimit social dhe margjinalizimit, me shumë gjasa do jenë më të varfër dhe më pak të aftë 

profesionalisht që forcon stereotipat diskrimunes, të cilat personat gabimisht i ngatërrojnë si probleme 

të rrënjosura në komunitetin romë. Një nga shembujt më të qartë është vetë fenomeni i arsimit, 

vendosja e romëve në shkolla të ‘posaçme’, edhe pse fëmijët romë janë plotësisht në gjendje të 

mësojnë por konsiderohen se kanë paaftësi për shkak të stereotipit kombinuar me disavantazhet 

arsimore të Romëve dhe kështu kanë më pak mundësi të marrin arsimin parashkollor. Për shembull, 

fëmijët në Çeki kanë 27 herë më shumë mundësi të vendosen në shkolla të posaçme krahasuar me 

bashkëmoshatarët jo romë.8 Pra, ekziston rrethi vicioz i mungesës së arsimit dhe diskriminimi; 

mungesa e arsimit përforcon stereotipin diskriminues që thellon përjashtimin social dhe izolimin duke 

dëmtuar edhe më shumë mundësitë arsimore.  
 

 

Pasoja 5: Dëmtimi i rritjes ekonomike për të gjithë shoqërinë  
Komunitetet rome mesatarisht përbëjnë një pjesë të madhe të popullsisë të së rinjve në vendet e 

Evropës Juglindore, ku shumë shtete kanë një popullsi në plakje dhe numër të ulët lindjesh. Si 

rezultat, romët kanë më shumë gjasa të rrisin përqindjen e personave të rinj, moshën e forcës 

punëtore kështu që aftësitë e tyre profesionale janë shumë të rëndësishme për të ardhmen e vendeve 

që kanë një popullsi të lartë rome; jo vetëm që arsimi do të ndihmonte romët, por është edhe shumë i 

rëndësishëm si investim i mirë ekonomik sepse rrit cilësinë e punës të forcës së përgjithshme 

punëtore .9 Për shembull, në Rumani thuajse 40% e popullsisë rome është nga mosha 0-14 vjeç, 

krahasuar me  15% të pjesës tjetër të popullsisë, dhe Banka Botërore parashikon se nëse fitimet e 

romëve në tregun e punës do të ishin në një linjë me ato të jo romëve, do të kishte një përfitim 

ekonomik nga  €887 milion deri n ë €2.9 miliard në vit, që do të korrespondonte edhe me rritje të 

taksave .10 

Pasoja 6: Thellohet ndarja  
Përjashtimi nga arsimi e bën tejet e të vështirë për Romët të kenë pushtet dhe influencë. Kjo ndarje e 

bën shumë të vështirë që një individ romë të ketë mundësi të luftojë problemet dhe stereotipat 

negative me të cilat përballet komuniteti.11 Nëse të rinjtë romë do të kishin më shumë mundësi për 

arsim, do të ishin më të zotë për të qenë avokat të komunitetit të tyre në të ardhmen. Si pasojë, kjo 

mungesë e romëve në pozicione pushteti dhe influence sjell mungesë kontakti me shok që kanë një 

status të lartë, të cilët do të shërbenin si modele pozitive për vlerën  e arsimit, sidomos për të rinjtë 

romë të cilët braktisin shkollën në mënyrë dramatike; në Hungari, të rinjtë romë që kanë dy ose më 

shumë shok me një status të lartë kanë 13% mundësi më pak të braktisin shkollën krahasuar me ata 

që s’i kanë këto kontakte. 12 
 
Dokument i përgatitur nga Tomas Hju, Platforma për Mbrojtjen e Fëmijëve për Evropën Juglindore, 
2015. 

